
FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.

ILLUM il-Hamis, 16 ta’ Frar, 2017
Kawza Nru 16

Rik. Nru. 789/14JRM

LIDL IMMOBILIARE MALTA LIMITED (C - 36321)

VS

Michael MIFSUD bhala segretarju amministrattiv u Stephen Sultana®
bhala Sindku tal-Kunsill Lokali ta’ Santa Venera u in rapprezentanza tal-
istess

[I-Qorti:

Rat ir-Rikors Mahluf imressaq fil-11 ta’ Settembru, 2014, li bih u ghar-
ragunijiet hemm imfissra, il-kumpannija attric¢i titlob li din il-Qorti (i) issib li
l-eghmil amministrattiv tal-Kunsill imharrek attwat fit-12 ta’ Marzu, 2014
bit-tibdil fis-sistema tat-traffiku fi Triq Misrah il-Barrieri fSanta Venera
huwa null, ma jiswiex u m’ghandu ebda effett billi jmur lill hinn (“ultra
vires”) mis-setghat tieghu, u anke billi [-eghmil imwettag minnu ma kienx
awtorizzat sabiex iwettqu u jew billi I-Kunsill imharrek ma harisx il-
princCipji tal-gustizzja naturali jew htigijiet procedurali mandatorji hu u

! |sem mizjud b'degriet tat-28.10.2014

jwettaq xoghlu jew fid-deliberazzjonijiet ta’ gabel dwar dak I-eghmil,
u/jew jammonta ghall-abbuz tas-setghat tieghu ghaliex imtebba’
b’ghanijiet mhux xierga u msejsa fug konsiderazzjonijiet irrilevanti u jew/
ghaliex I-eghmil hu wiehed arbitrarju, u (ii) tordna li s-sistema tat-traffiku
terga’ ssir kif kienet gabel ma ttiehdet I-imsemmija decizjoni, u (iii) ssib
lill-Kunsill imharrek responsabbli ghad-danni kontemplati taht I-artikolu
469A tal-Kap. 12 tal-Ligijiet ta’ Malta. Talab ukoll I-ispejjez;

Rat id-degriet taghha tal-25 ta’ Settembru, 20142, li bih ordnat in-Notifika
lill-Kunsill imharrek u tat direttivi lill-kumpannija attri¢i dwar it-tressiq tal-
provi min-naha taghha;

Rat it-Twegiba Mahlufa mressqga flI-20 ta’ Ottubru, 2014, li biha I-Kunsill
imharrek laqa’ ghall-azzjoni attri¢i billi, b’mod preliminari, qal li (i) ir-
Rikors Mahluf huwa irritwali billi r-rapprezentanza guridika tal-Kunsill
imharrek hija vestita fis-Sindku tal-istess Kunsill flimkien mas-Segretarju
Ezekuttiv; (ii) I-azzjoni ma tiswiex billi ma tressqitx fiz-zmien ta’ tliet (3)
xhur stabbilit mill-artikolu 469A(3) tal-Kap. 12; (iii) safejn I-azzjoni attrici
titlob li din il-Qorti tordna li s-sistema tat-traffiku jitregga’ ghal li kien
gabel ma ttiehdet id-decizjoni, tonqos fdin il-Qorti s-setgha li tistharreg
it-talba mressga mill-kumpannija attri¢i billi ordni bhal din taga’ fil-
gurisdizzjoni tal-entita’ pubblika ohra; u (iv) in-nuqqas ta’ siwi tal-azzjoni
billi t-talba ghal dikjarazzjoni ta’ danni ma ssedwi |-ebda premessa li
tghid illi I-kumpannija attri¢i soffriet danni minhabba d-decizjoni mehuda.
Fil-mertu, jichad li (i) ma harisx il-principji tal-gustizzja naturali jew
ntigijiet pro¢edurali mandatorji hu u jwettaq xoghlu u (i) li abbuza mis-
setghat tieghu. Jghid ukoll li (iii) il-kumpannija attrici ghandha tipprova x-
xiljiet taghha, (iv) li hu ma mexiex b'mala fede jew irragjonevolezza
ghaldagstant m’ghandux iwiegeb ghall-ebda talba ta’ danni; u li (v) il-
kumpannija attrici ghandha tipprova I-allegat danni mgarrba;

Rat id-degriet taghha tat-28 ta’ Ottubru, 2014°, li bih u fuq talba
maghmula mill-Kumpannija attri¢i b’rikors taghha tas-27 ta’ Ottubru,
2014, fid-dawl tal-ewwel eccezzjoni preliminari tal-Kunsill imharrek,
ordnat il-bdil fl-okkju tal-kawza billi jizdied bhala imharrek is-Sindku
Stephen Sultana;

Rat id-degriet taghha tal-10 ta’ Dicembru, 2014*, li biha ordnat li l-ewwel
kienet sejra tisma’ t-trattazzjoni tat-tieni u raba’ ec¢ezzjonijiet preliminari
tal-Kunsill imharrek u taghti sentenza dwarhom, u hatret lill-Avukat Maria
Dolores Gauci bhala Assistent Gudizzjarju biex tisma’ I-provi tal-partijiet
dwar l-imsemmija ec¢ezzjonijiet;

Rat ix-xhieda u I-provi dokumentali mressga quddiem I-Assistent
Gudizzjarju;

Rat id-degriet taghha tas-21 ta’ Jannar, 2016°, li bih tat lill-partijiet zmien
biex iressqu s-sottomissjonijiet taghhom bil-miktub;

Rat in-Nota ta’ Sottomissjonijiet imressqa mill-Kunsill imharrek fit-22 ta’
Frar, 2016° dwar I-imsemmija zewg e¢éezzjonijiet preliminari;

Rat in-Nota ta’ Sottomissjonijiet imressqa mill-kumpannija attri¢i fl-10 ta’
Marzu, 2016, bi twegiba ghal dik tal-Kunsill imharrek;

Rat |-atti kollha tal-kawza;

Rat id-degrieti taghha tat-3 ta’ Mejju, 2016°, li bih halliet il-kawza ghas-
sentenza dwar I-imsemmija e¢cezzjonijiet preliminari,

Ikkunsidrat:

lIli din hija azzjoni ghal stharrig gudizzjarju. ll-kumpannija attri¢i (minn
issa 'l hemm imsejha “Lidl”) tiimenta minn eghmil amministrattiv illegali u
abbuziv dwar il-mod kif [-ac¢ess ghal Triq Misrah il-Barrieri minn Triq il-
Kappillan Mifsud inbidel billi I-pubbliku ma baqgax jista’ je¢cedi ghall-
istabbiliment taghha b'mod dirett. Tilmenta li ma gietx konsultata u
langas sar studju fuq I-impatt tat-traffiku gabel ma hareg ordni biex gab
fis-sehh dan it-tibdil. Trid li I-Qorti thassar id-decizjoni li ttiehdet li tibdel
is-sistema tat-traffiku fl-infhiawi u li [-Kunsill imharrek jinstab responsabbli
ghad-danni m@arrba minhabba dak it-tibdil u biex jaghmel tajjeb ghad-
danni m@arrbin minnha;

llli ghal din I-azzjoni, il-Kunsill imharrek laga’ billi, b’mod preliminari, qal |i
(i) ir-Rikors Manhluf huwa irritwali billi r-rapprezentanza guridika tal-Kunsill
imharrek hija vestita fis-Sindku tal-istess Kunsill flimkien mas-Segretarju
Ezekuttiv; (i) I-azzjoni ma tiswiex billi ma tressqitx fiz-zmien ta’ tliet (3)
xhur stabbilit mill-artikolu 469A(3) tal-Kap. 12; (iii) safejn l-azzjoni attrici
titlob li din il-Qorti tordna li s-sistema tat-traffiku jitregga’ ghal li kien
gabel ma ttiendet id-decizjoni, tongos f'din il-Qorti s-setgha li tistharreg
it-talba mressga mill-kumpannija attri¢i billi ordni bhal din taga’ fil-

gurisdizzjoni tal-entita’ pubblika ohra; u (iv) in-nuqqas ta’ siwi tal-azzjoni
billi t-talba ghal dikjarazzjoni ta’ danni ma ssegwi |-ebda premessa li
tghid illi -kumpannija attri¢i soffriet danni minhabba d-decizjoni mehuda.
Laga’ wkoll b’e¢cezzjonijiet fil-mertu;

llli b’degriet tat-28 ta’ Ottubru 2014, il-Qorti ordnat bidliet fl-‘okkju’ tal-
kawza u indirizzat [-ewwel ec¢¢ezzjoni preliminari, li issa ma ghadx hemm
lok ghaliha;

llli din is-sentenza qgieghda tinghata dwar it-tieni u r-raba’ e¢¢ezzjonijiet
preliminari, u jigifieri dwar jekk l-azzjoni tal-attur tressqitx fiz-zmien
moghti mil-ligi taht l-artikolu 469A(3) tal-Kap. 12; u dwar is-siwi tal-
azzjoni attri¢i jekk huwiex mentied li talba ghad-danni tigi preceduta bi
premessa u b’dikjarazzjoni mill-kumpannija attri¢i tad-danni mgarrba
minnha;

lIli ghal dak li jirrigwarda |-fatti relevanti li johorgu mill-atti tal-kawza,
jirrizulta li Lidl tmexxi stabbiliment kummeréjali mdagqas gewwa Triq
Misrah il-Barrieri, fSanta Venera. Ghal numru ta’ snin, dan |-
istabbiliment kellu ac¢ess b’mod dirett mit-trig ewlenija, jigifieri Triq il-
Kappillan Mifsud, kif ukoll minn Triqg Omnibus®.  Qabel ma nbena dan I-
istabbiliment, it-traffiku fdak I-inhawi kien generat differenti'’;

[lli fSettembru tal-2013, wara li kellu Imenti dwar it-thaddim tas-sistema
tat-traffiku f'dawk I|-inhawi, il-Kunsill imharrek gab approvazzjoni mit-
Transport Malta biex it-traffiku fnumru ta’ toroq qrib [-istabbiliment
kummercjali ta’ Lidl jinbidel. Huwa gharraf b’dan lir-residenti tal-inhawi
permezz ta’ ittra tas-6 ta’ Settembru, 2013™. Ir-residenti ma gablux mat-
tibdil kif propost u ressqu petizzjoni*? lill-Kunsill biex issir bidla fis-
sistema minnu propost. IlI-Kunsill sejjah laggha ta’ konsultazzjoni mar-
residenti u n-negozji kollha tal-akkwati*>. Il-laggha saret fl-24 ta’ Jannar,
2014, u n-nies gew mgharrfa permezz ta’ ittra™ li ntbghatet bieb bieb,
kemm fid-djar privati u kif ukoll fl-istabilimenti kummer¢jali li jagghu fl-
istess inhawi'®, maghdud I-istabiliment ta’ Lidl;

i fis-17 ta’ Frar, 2014, ittiehdet id-decizjoni mill-Kunsill imharrek biex |-
access ghal Triq Misranh il-Barrieri minn Triq il-Kappillan Mifsud jinghalaq,
b’hekk ikun hemm hrug biss minn din it-trig u ssir “one way”. Din id-

decizjoni giet mgharrfa lir-residenti permezz ta’ ittra mahruga mill-Kunsill
imharrek fl-24 ta’ Frar, 2014,  It-tibdil fis-sistema tat-traffiku kellu jkun
fuq prova ta’ xahar'®. Is-sistema baqghet hekk sa llum u I-Kunsill
imharrek jghid li ghandu I-approvazzjoni ta’ dan minn Transport Malta®.
Fi kliem il-Kunsill, b’rizultat ta’ dan it-tibdil, I-a¢cess ghal Triq Misrah il-
Barrieri zdied®;

[lli Lidl tghid li gqatt ma réeviet xi forma ta’ komunika fidejha marbuta mat-
tibdil propost minghand il-Kunsill imharrek®, u saret taf bih biss fil-jum
meta twahhlu t-tabelli tat-trig, jigifieri fit-12 ta’ Marzu, 2014. Waqt
laggha li kellha mal-Kunsill imharrek dak ix-xahar, rapprezentant taghha
Imenta mill-fatt li hadd ma ikkonsultaha qgabel ittiehdet id-decizjoni.
Ghad-dikjarazzjoni ta’ rapprezentant tal-istess Kunsill li [-avviz tal-
lagghat tqassam lil kulhadd fdawk I|-inhawi, Lidl ma ¢ahdetx il-possibilta’
li I-korrispondenza |i setghet giet twasslet fl-istabbiliment taghha
intremiet, anke minhabba I|-fatt li n-nies fl-istabbiliment jinbidlu b’mod
regolari. Hija talbet illi I-korrispondenza fil-futur tintbaghat fl-ufficju
ewlieni taghha fHal Luga®;

[lli Lidl talbet lill-Kunsill imharrek biex ihalliha twahhal tabelli bl-isem tal-
istabbiliment taghha mat-toroq tal-inhawi sabiex wiehed seta’ jasal
ghalih minhabba I-bdil |i kien sar fis-sistema tat-traffiku, u I|-Kunsill
imharrek ma oggezzjonax ghal din it-talba®. Kemm hu hekk Lidl
wahhlet bosta sinjali biex turi lil min irid jasal sal-istabbiliment (bil-
karozza) seta’ jaghmel dan;

i fit-8 ta’ April, 2014%, Lidl baghtet protest gudizzjarju lill-Kunsill
imharrek fejn ilmentat mill-agir tieghu u talbitu biex iregga’ lura s-sistema
tat-traffiku ghal li kien fi zmien jumejn;

[l billi I-Kunsill baga’ ma bidilx id-decizjoni tieghu, fil-11 ta’ Settembru,
2014, infethet din il-kawza;

llli ]-konsiderazzjonijiet ta’ natura legali marbutin mal-e¢¢ezzjonijiet
preliminari taht ezami jirrigwardaw aspett pro¢edurali li jolgtu s-siwi tal-
azzjoni attrici. Kemm-il darba wahda jew ohra mill-e¢cezzjonijiet
jintlaqghu, l-azzjoni attri¢i taga’ u I-kawza tiegaf hemm;

lIli ghal dak li jirrigwarda |-e€€ezzjoni li |-kawza ma tressqitx fiz-zmien
li trid il-ligi, il-Kunsill imharrek jghid li I-azzjoni attri¢ci ma tistax tissokta
ghaliex din ma saritx fi zmien sitt xhur kif huwa mehtieg li jsir skond id-
disposizzjoni ta’ I-Artikolu 469A(3) tal-Kap 12;

i, kif sewwa issottometta [-Kunsill imharrek, huwa stabbilit illi z-zmien
ta’ sitt xhur imsemmi fl-Artikolu 469A(3) tal-Kap 12 huwa wiehed ta’
dekadenza®, lijfisser li z-zmien ma jigix interrott jew sospiz bhal ma jigri
fil-kkaz ta’ terminu ta’ preskrizzjoni. 1z-zmien jibda jghaddi minn dakinhar
li I-parti ssir taf jew messha ssir taf b’dak I-ghemil, liema data tigi |-
ewwel?’. Ghaldagstant il-protest gudizzjarju ta’ Lidl tat-8 ta’ April, 2014
ma seta’ qatt serva biex iwaqgaf iz-zmien li kien ghaddej minn meta
ttiendet id-decizjoni attakkata minnha;

[lli jidher li hemm qgbil bejn il-partijiet li d-decizjoni dwar il-bdil tas-sistema
tat-traffiku fl-inhawi hija eghmil amministrattiv li ghalih jghoddu d-
dispozizzjonijiet tal-artikolu 469A tal-Kapitolu 12 tal-Ligijiet ta’ Malta;

[lli minn gari tar-Rikors Mahluf u x-xhieda mressqa, il-Qorti tqis illi I-ilment
ewlieni ta’ Lidl huwa t-tibdil li sehh fis-sistema tat-traffiku minghajr ma
hija giet mgharrfa bih, bir-rizultat li ma nghatatx |-opportunita’ illi tressaq
l-ilmenti taghha kontra dak li gie propost mill-Kunsill imharrek. Marbut
sfig ma’ dan I-ilment huwa I-impatt li hija tghid li sehh hekk kif id-
decizjoni minnha attakkata halliet fuq I-ac¢ess ghall-istabiliment taghha;

[lli Lidl tghid li saret taf bit-tibdil fis-sinjali tat-traffiku fdawk I-inhawi fit-12
ta’ Marzu, 2014, meta twahhlu s-sinjali tat-traffiku li wrew kif kellu
jitmexxa t-traffiku fit-toroq qrib jew li jwasslu ghall-istabiliment taghha.
Min-naha tieghu, il-Kunsill imharrek jghid li kemm ir-residenti u kif ukoll
sidien ta’ stabilimenti kienu mgharrfa bil-prodett u I-process li kien
ghaddej bejn il-Kunsill u t-Transport Malta sa mis-6 ta’ Settembru, 2013,
bid-decizjoni ahharija tigi mgharrfa lilhom b’ittra li §gib id-data tal-24 ta’
Frar, 2014;

llli ¢-cirkostanza li tqum fdin il-kawza hija wahda ta’ kredibilita’: Lidl
tghid li giet imhollija barra mill-process ta’ konsultazzjoni mill-Kunsill
imharrek bi skop, u dan sabiex il-prodett seta’ jigi attwat minghajr tfixkil
min-naha taghha. IlI-Kunsill imharrek, min-naha I|-ohra, jghid illi r-
residenti kollha, inkluz I-istabbilimenti fi Trig Misrah il-Barrieri, gew

% Ara fost l-ohrajn P.A. 2.2.2000 fil-kawza fl-ismijiet Gerard Zammit vs Awtorita” tal-lppjanar (mhix ippubblikata); P.A.
27.06.2003 fil-kawza fl-ismijiet Dennis Tanti vs Ministru ghall-lzvilupp Socjali et; P.A. 31.05.2002 fil-kawza fl-ismijiet
Roberto Zamboni noe. vs Id-Direttur tal-Kuntratti et; App. Civ. 7.10.2005 fil-kawza fl-ismijiet Edward Paul Tanti vs
Segretarju Amministrattiv tal-Ufficcju tal-Prim Ministru; P.A. 10.11.2008 fil-kawza fl-ismijiet Michael Mizzi vs L-Awtorita'
tat-Turizmu et; u App. Civ. 10.05.2009 fil-kawza fl-ismijiet Maria Victoria Borg et vs Sindku u Segretarju in
rapprezentanza Kunsill Lokali Pieta’ fost ohrajn

7 Art. 469A(3) tal-Kap 12

mgharrfa bil-korrispondenza mahruga minnha minn zmien ghal Zzmien,
inkluz l-istedina ghal-laqgha li saret ghalihom u bid-decizjoni ahharija.
B’sostenn ta’ dan, tressaq mhux biss kopja tal-petizzjoni li rceviet mir-
residenti tal-inhawi, izda wkoll kopja tal-minuti tal-laqgha Ii r-residenti
kienu mistiedna ghaliha, u I-ismijiet tal-persuni li attendew;

[l minn dak li tressag quddiemha, il-Qorti tasal ghall-fehma li I-24 ta’
Frar, 2014 hija d-data li fiha I-kumpannija mharrka messha saret taf bl-
eghmil amministrattiv li tilmenta minnu, u li kien minn dakinhar Ii beda
ghaddej iz-zmien utli biex tikkontesta |-eghmil tal-Kunsill. Ma jidhirx li
Lidl tista’ tghid li kellha tabilfors tara t-twahhil tas-sinjali tat-traffiku biex
tintebah li kienet ittiehdet id-decizjoni. Lanqas ma huwa ta’ min joqghod
fuqu l-argument li ma kenitx konsultata jew i¢¢ahhdet milli tiehu sehem —
bhalma ghamel kull min ried u kellu interess — mill-pro¢ess ta’
konsultazzjoni li I-Kunsill nieda. Ghall-provi (dokumentali) tajba li ressaq
iI-Kunsill dwar dan il-process, Lidl gajla ressqet provi li jwaqqghu dak i
sar. ll-process taz-zamma tal-lagghat u l-izviluppi li wasslu ghat-tehid
tad-decizjoni attakkata minn Lidl kienu mhux biss dokumentati, imma
disponibbli fid-dieher ghall-attenzjoni u |-gharfien pubbliku. Jekk Lidl ma
tatx kaz ta’ dak li kien ghaddej, ma jahtix ghalih il-Kunsill imharrek u ma
jiggustifikax li hija setghet damet ma ntebhet x'inhu jsir;

llli I-Qorti tgis ukoll li I-e¢éezzjoni tal-Kunsill imharrek hija tajba, u dan
ghas-segwenti ragunijiet. Jibda biex jinghad li I-Qorti taghraf li Kunsill ta’
lokalita’ huwa awtorita’ pubblika imwaqqgfa b’ligi, u li hija mistennija li
timxi b’rigorozita’ fl-agir taghha. Fil-kaz li ghandha quddiemha I-Qorti,
hared li |-process biex sehh it-tibdil fis-sistema tat-traffiku kien ilu
ghaddej minn tal-angas sitt (6) xhur gabel ma ttiehdet id-decizjoni.
Decizjoni ahharija bhal din ma tittehidx mil-lum ghal ghada izda wara
konsultazzjoni mill-Kunsill mal-Awtorita’ responsabbli mit-toroq, laggha
ta’ konsultazzjoni mar-residenti u diskussjoni interna fost il-membri
tieghu. Dan wahdu jaghti kredibilita’ lill-Kunsill imharrek li mexa kif kien
mistenni minnu li jaghmel f'sitwazzjoni bhal din u kif titlob ukoll il-ligi i
tahtha huwa mwaqqaf;

[lli I-Qorti ma tistax twarrab minn quddiemha I-fatt li fil-lokalita’ ta’ Santa
Venera Lidl tmexxi stabbiliment i huwa kbir u mpenijattiv, li jimpjega
hafna nies u li dawk fuq ta’ quddiem, li jigu fkuntatt mal-pubbliku jinbidlu
b’mod kontinwu. Dan iwassal lill-Qorti ghall-fehma li I-possibilta’ Ii
korrispondenza mibghuta fl-istabiliment tintilef, titgatta’ jew ma tasalx fl-
ufficju ewlieni tal-kumpannija mhix dagshekk remota. Imma cirkostanza
bhal din ma tistax tintefa’ fuq il-Kunsill izda fuq |-organizzazzjoni interna
fi hdan l-istess Lidl. Il-fatt li flaqgha li nzammet fMarzu tal-2014 mas-
sindku tal-Kunsill imharrek, rapprezentant ta’ Lidl (ix-xhud ma diet

kontradett) talab li ghall-gejjieni kull korrispondenza ghandha tintbaghat
dirett fl-ufficini taghha gewwa Hal Luga, titfa’ dawl fug dan u I-Qorti ma
tistax ma tqishiex bhala siewja hafna biex tgis kemm huwa minnu li Lidl
tghid li thalliet fil-ghama dwar dak li kien ghaddej;

[l minn dawn il-kunsiderazzjonijiet kollha, johrod c¢ar li d-data meqjusa
minn Lidl bhala dik li fiha saret taf li kienet ittiehdet id-decizjoni hija data
maghzula arbitrarjament u ma tistax issejjes id-decizjoni taghha Ii kien
minn dakinhar (maghzul minnha) li setghet tmexxi ’| quddiem il-kawza
tal-lum. Ghall-kuntrarju, id-decizjoni ttiehdet qabel dakinhar u meta
nfethet din il-kawza z-zmien perentorju ta’ sitt (6) xhur stabiliti mil-ligi
kien lahaq ghalagq;

lIli ghalhekk, it-tieni e¢¢ezzjoni preliminari tal-Kunsill imharrek hija tajba u
sejra tintlaqa’;

llli ladarba I-Qorti gieghda tasal ghal din il-fehma, mhuwiex mehtieg li
tghaddi biex tistharreg ukoll ir-raba’ e¢cezzjoni preliminari;

Ghal dawn ir-ragunijiet, il-Qorti gieghda taqta’ u tiddeciedi I-kawza billi:
Tilga’ t-tieni ec¢cezzjoni preliminari tal-Kunsilli imharrek billi hija
misthoqqa fil-fatt u fid-dritt, u ssib li I-kumpannija attri¢i nagset li tiftah din
il-kawza fiz-zmien moghti lilha mil-ligi; u

Tehles lill-Kunsill imharrek milli jibga’ aktar fil-kawza, bi spejjez ghall-

kumpannija attrici.

